
shrIrAkiNIkeshavasahasranAmastotram

ಶ್ರೀರಾಕಿಣೀಕೇಶವಸಹಸ್ರನಾಮಸ್ತೋತ್ರಮ್   

ಶ್ರೀಗಣೇಶಾಯ ನಮಃ ।
ಆನಂದಭೈರವೀ ಉವಾಚ ।
ಕಥಯಾಮಿಮಹಾಕಾಲಪರಮಾದ್ಭುತಸಾಧನಮ್  ।
ಕುಂಡಲೀರೂಪಿಣೀದೇವೀರಾಕಿಣ್ಯಾಃ  ಕುಲವಲ್ಲಭ  ॥ ೧॥
ಮಾನಸಂದ್ರವ್ಯಮಾನೀಯ  ಚಾಥವಾಬಾಹ್ಯದ್ರವ್ಯಕಮ್    ।
ಅನಷ್ಟಹೃಷ್ಟಚಿತ್ತಶ್ಚ    ಪೂಜಯೇತ್ಸಾವಧಾನತಃ ॥ ೨॥
ಭಕ್ತ್ಯಾ  ಜಪೇನ್ಮೂಲಮಂತ್ರಂ  ಮಾನಸಂಸರ್ವಮೇವಚ ।
ಪೂಜಯಿತ್ವಾ ತತೋ ಜಪ್ತ್ವಾ  ಹೋಮಂಕುರ್ಯಾತ್ಪರಾಮೃತೈಃ ॥ ೩॥
ಸಮಾಸೈಃ ಪಕ್ವನೈವೇದ್ಯೈಃ   ಸುಗಂಧಿಕುಸುಮೈಸ್ತಥಾ  ।
ಸ್ವಯಂಭೂಕುಸುಮೈನೀತ್ಯಮರ್ಘ್ಯಂ    ಕೃತ್ತ್ವಾ  ನಿವೇದಯೇತ್ ॥ ೪॥
ಸುಮುಖಂಪೂಜಯೇನ್ನಿತ್ಯಂ   ಮಧುಮಾಂಸೇನಶಂಕರ ।
ಹುತ್ವಾ ಹುತ್ವಾ ಪುನರ್ಹುತ್ವಾ ಪ್ರಾಣವಾಯ್ವಗ್ನಿಸಂಗಮೈಃ    ॥ ೫॥
ಭ್ರಾಮಯಿತ್ತ್ವಾ   ಮನೋಬಾಹ್ಯೇ  ಸ್ಥಾಪಯಿತ್ತ್ವಾ   ಪುನಃಪುನಃ ।
ಪುನರಾಗಮ್ಯಗಮನಂ ಕಾರಯಿತ್ತ್ವಾ  ಸುಮಂಗಲಮ್ ॥ ೬॥
ವಾಚಯಿತ್ತ್ವಾ  ಸುವಾಣೀಭಿರ್ಯಾಚಯಿತ್ತ್ವಾ  ಸವಾಪಿಕಮ್ ।
ತರ್ಪಣಂಚಾಭಿಷೇಕಂಚಕೇವಲಾಸವಮಿಶ್ರಿತೈಃ  ॥ ೭॥
ಮಾಂಸೈರ್ಮುದ್ರಾದಿಭಿರ್ಮತ್ಸ್ಯೈಃ    ಸಾರದ್ರವ್ಯೈಃ   ಸಪಿಷ್ಟಕೈಃ  ।
ಘೃತಾದಿಸುಫಲೈರ್ವಾಪಿಯದ್ಯದಾಯಾತಿಕೌಲಿಕೇ ॥ ೮॥
ಅಚಲಾಂಭಕ್ತಿಮಾಪ್ನೋತಿ   ವಿಶ್ವಾಮಿತ್ರೋ  ಯಥಾವಶೀ ।
ತತ್ತದ್ದ್ರವ್ಯೈಃ    ಸಾಧಕೇಂದ್ರೋ  ನಿತ್ಯಂ ಸಂತರ್ಪ್ಯ ಸಂಜಪೇತ್ ॥ ೯॥
ಏತನ್ಮಂತ್ರಂ  ಪಾಠಿತ್ತ್ವಾ  ಚ ತರ್ಪಣಂಚಸಮಾಚರೇತ್ ।
ತರ್ಪಣಾಂತೇಚಾಭಿಷೇಕಂಸದಾಕುರ್ಯಾಚ್ಚ ತಾಂತ್ರಿಕಃ  ॥ ೧೦॥
ಮೂಲಾಂತೇಚಾಭಿಷಿಂಚಾಮಿನಮಃಸ್ವಾಹಾ ಪದಂತತಃ ।

ತತೋ ಹಿ ಪ್ರಣಮೇದ್ಭಕ್ತ್ಯಾ    ಅಷ್ಟಾಂಗನತಿಭಿಃ  ಪ್ರಭೋ  ॥ ೧೧॥
ಸಹಸ್ರನಾಮ್ನಾ  ಸ್ತವನಮಷ್ಟೋತ್ತರಸಮನ್ವಿತಮ್     ।
ಅರ್ಧಾಂಗರಾಕಿಣೀಯುಕ್ತಂ ರಾಕಿಣೀಕೇಶವಸ್ತವಮ್  ॥ ೧೨॥
ಶ‍ೃಣುತಂಸಕಲಂನಾಥಯತ್ರ ಶ್ರದ್ಧಾ  ಸದಾ ತವ ।
ಶ್ರವಣಾರ್ಥಂ  ಬಹೂಕ್ತಂ  ತತ್ ಕೃಪಯಾತೇವದಾಮ್ಯಹ  ॥ ೧೩॥
ಏತತ್ ಶ್ರವಣಮಾತ್ರೇಣ   ಸರ್ವಪಾಪಕ್ಷಯೋಭವೇತ್ ।
ರಾಕಿಣೀಸಂಗಮಂನಾಥಸ್ತವನಂ ನಾಮಪಾವನಮ್ ॥ ೧೪॥
ಯೇಪಠಂತಿ ಶ್ರದ್ಧಯಾ ಚಾಶ್ರದ್ಧಯಾ ವಾಪುನಃಪುನಃ ।
ತಸ್ಯ ಸರ್ವಃಪಾಪರಾಶಿಃ ಕ್ಷಯಂಯಾತಿಕ್ಷಣಾದಿಹ ॥ ೧೫॥
ಕಾಲೇಕಾಲೇಮಹಾವೀರೋ ಭವತ್ಯೇವ  ಹಿಯೋಗಿರಾಟ್ ।
ಸಂಸಾರೋತ್ತಾರಣೇ ಯುಕ್ತೋ ಮಹಾಬಲಪರಾಕ್ರಮಃ  ॥ ೧೬॥
ಓಂ ಶ್ರೀಕೃಷ್ಣೋ   ಮಹಾಮಾಯಾಯಾದವೋದೇವರಾಕಿಣೀ ।
ಗೋವಿಂದೋವಿಶ್ವಜನನೀ ಮಹಾವಿಷ್ಣುರ್ಮಹೇಶ್ವರೀ   ॥ ೧೭॥
ಮುಕುಂದೋಮಾಲತೀಮಾಲಾವಿಮಲಾವಿಮಲಾಕೃತಿಃ ।
ರಮಾನಾಥೋಮಹಾದೇವೀಮಹಾಯೋಗೀ ಪ್ರಭಾವತೀ  ॥ ೧೮॥
ವೈಕುಂಠೋದೇವಜನನೀ ದಹನೋ ದಹನಪ್ರಿಯಾ  ।
ದೈತ್ಯಾರಿರ್ದೈತ್ಯಮಥಿನೀ  ಮುನೀಶೋಮೌನಭಾವಿತಾ ॥ ೧೯॥
ನಾರಾಯಣೋಜಯಕಲಾಕರುಣೋ ಕರುಣಾಮಯೀ ।
ಹೃಷೀಕೇಶಃಕೌಶಿಕೀ ಚಕೇಶವಃಕೇಶಿಘಾತಿನೀ ॥ ೨೦॥
ಕಿಶೋರಾಪಿಕೈಶೋರೀಮಹಾಕಾಲೀಮಹಾಕಲಾ ।
ಮಹಾಯಜ್ಞೋ ಯಜ್ಞಹರ್ತ್ರೀ   ದಕ್ಷೇಶೋ  ದಕ್ಷಕನ್ಯಕಾ  ॥ ೨೧॥
ಮಹಾಬಲೀಮಹಾಬಾಲಾಬಾಲಕೋದೇವಬಾಲಿಕಾ ।
ಚಕ್ರಧಾರೀ  ಚಕ್ರಕರಾ ಚಕ್ರಾಂಗಃ  ಚಕ್ರಮದೀಕಾ  ॥ ೨೨॥
ಅಮರೋಯುವತೀ ಭೀಮೋ ಭಯಾದೇವೋದಿವಿಸ್ಥಿತಾ  ।
ಶ್ರೀಕರೋ ವೇಶದಾವೈದ್ಯೋ  ಗುಣಾಯೋಗೀ ಕುಲಸ್ಥಿತಾ  ॥ ೨೩॥
ಸಮಯಜ್ಞೋ ಮಾನಸಜ್ಞಾ ಕ್ರಿಯಾವಿಜ್ಞಃ   ಕ್ರಿಯಾನ್ವಿತಾ   ।
ಅಕ್ಷರೋ ವನಮಾಲಾಚಕಾಲರೂಪೀ ಕುಲಾಕ್ಷರಾ ॥ ೨೪॥

ವಿಶಾಲಾಕ್ಷೋ  ದೀರ್ಘನೇತ್ರಾ ಜಯದೋ ಜಯವಾಹನಾ ।
ಶಾಂತಃಶಾಂತಿಕರೀಶ್ಯಾಮೋ  ವಿಮಲಶ್ಯಾಮ ವಿಗ್ರಹಾ  ॥ ೨೫॥
ಕಮಲೇಶೋಮಹಾಲಕ್ಷ್ಮೀ   ಸತ್ಯಃ  ಸಾಧ್ವೀ  ಶಿಶುಃ ಪ್ರಭಾ  ।
ವಿದ್ಯುತಾಕಾರವದನೋ ವಿದ್ಯುತ್ಪುಂಜನಭೋದಯಾ   ॥ ೨೬॥
ರಾಧೇಶ್ವರೋ ರಾಕಿಣೀ ಚಕುಲದೇವಃಕುಲಾಮರಾ ।
ದಕ್ಷಿಣೋ  ದಕ್ಷಿಣೀ  ಶ್ರೀದಾ  ಕ್ರಿಯಾದಕ್ಷೋ   ಮಹಾಲಯಾ ॥ ೨೭॥
ವಶಿಷ್ಠಗಮನೋ ವಿದ್ಯಾ ವಿದ್ಯೇಶೋ ವಾಕ್ಸರಸ್ವತೀ   ।
ಅತೀಂದ್ರಿಯೋ ಯೋಗಮಾತಾರಣೇಶೀ ರಣಪಂಡಿತಾ ॥ ೨೮॥
ಕೃತಾಂತಕೋಬಾಲಕೃಷ್ಣಾ ಕಮನೀಯಃಸುಕಾಮನಾ ।
ಅನಂತೋಅನಂತಗುಣದಾವಾಣೀನಾಥೋವಿಲಕ್ಷಣಾ ॥ ೨೯॥
ಗೋಪಾಲೋಗೋಪವನಿತಾಗೋಗೋಪಕುಲಾತ್ಮಜಾ  ।
ಮೌನೀಮೌನಕರೋಲ್ಲಾಸಾ ಮಾನವೋಮಾನವಾತ್ಮಜಾ  ॥ ೩೦॥
ಸರ್ವಾಚ್ಛಿನ್ನೋ  ಮೋಹಿನೀ ಚಮಾಯೀಮಾಯಾಶರೀರಜಾ ।
ಅಕ್ಷುಣ್ಣೋ   ವಜ್ರದೇಹಸ್ಥಾ  ಗರುಡಸ್ಥೋ  ಹಿಗಾರುಡೀ ॥ ೩೧॥
ಸತ್ಯಪ್ರಿಯಾ  ರುಕ್ಮಿಣೀ  ಚ ಸತ್ಯಪ್ರಾಣೋಽಮೃತಾಪಹಾ   ।
ಸತ್ಯಕರ್ಮಾ  ಸತ್ಯಭಾಮಾ ಸತ್ಯರೂಪೀ  ತ್ರಿಸತ್ಯದಾ   ॥ ೩೨॥
ಶಶೀಶೋ ವಿಧುವದನಾಕೃಷ್ಣವರ್ಣೋ  ವಿಶಾಲಧೀಃ ।
ತ್ರಿವಿಕ್ರಮೋ   ವಿಕ್ರಮಸ್ಥಾ  ಸ್ಥಿತಿಮಾರ್ಗಃ  ಸ್ಥಿತಿಪ್ರಿಯಾ   ॥ ೩೩॥
ಶ್ರೀಮಾಧವೋ ಮಾಧವೀ ಚಮಧುಹಾಮಧುಸೂದನೀ ।
ವೈಕುಂಠನಾಥೋವಿಕಲಾವಿವೇಕಸ್ಥೋ  ವಿವೇಕಿನೀ ॥ ೩೪॥
ವಿವಾದಸ್ಥೋ  ವಿವಾದೇಶೀ ಕುಂಭಕಃಕುಂಭಕಾರಿಕಾ ।
ಸುಧಾಪಾನಃಸುಧಾರೂಪಾಸುವೇಶೋದೇವಮೋಹಿನೀ ॥ ೩೫॥
ಪ್ರಕ್ರಿಯಾಧಾರಕೋ   ಧನ್ಯಾ ಧನ್ಯಾರ್ಥೋ  ಧನ್ಯವಿಗ್ರಹಾ   ।
ಧರಣೀಶೋಮಹಾನಂತಾಸಾನಂತೋನಂದನಪ್ರಿಯಾ  ॥ ೩೬॥
ಪ್ರಿಯೋ  ವಿಪ್ರಿಯಹರಾ ಚವಿಪ್ರಪೂಜ್ಯೋ   ದ್ವಿಜಪ್ರಿಯಾ   ।
ಕಾಂತೋವಿಧುಮುಖೀವೇದ್ಯೋ  ವಿದ್ಯಾ ವಾಗೀಶ್ವರೋಽರುಣಾ  ॥ ೩೭॥
ಅಕಾಮೀಕಾಮರಹಿತಾಕಮ್ರೋ  ವಿಲಚರಪ್ರಿಯಾ  ।
ಪುಂಡರೀಕೋ ವಿಕುಂಡಸ್ಥಾ ವೈಕುಂಠೋಬಾಲಭಾವಿನೀ ॥ ೩೮॥

ಪದ್ಮನೇತ್ರ  ಪದ್ಮಮಾಲಾಪದ್ಮಹಸ್ತೋಽಂಬುಜಾನನಾ   ।
ಪದ್ಮನಾಭಿಃ  ಪದ್ಮನೇತ್ರಾ  ಪದ್ಮಸ್ಥಃ   ಪದ್ಮವಾಹನಾ  ॥ ೩೯॥
ವಾಸುದೇವೋಬೃಹದ್ಗರ್ಭಾಮಹಾಮಾನೀಮಹಾಂಜನಾ ।
ಕಾರುಣ್ಯೋ ಬಾಲಗರ್ಭಾಚಆಕಾಶಸ್ಥೋ  ವಿಭಾಂಡಜಾ ॥ ೪೦॥
ತೇಜೋರಾಶಿಸ್ತೈಜಸೀ  ಚ ಭಯಾಚ್ಛನ್ನೋ   ಭಯಪ್ರದಾ  ।
ಉಪೇಂದ್ರೋ  ವರ್ಣಜಾಲಸ್ಥಾ ಸ್ವತಂತ್ರಸ್ಥೋ    ವಿಮಾನಗಾ ॥ ೪೧॥
ನಗೇಂದ್ರಸ್ಥೋ  ನಾಗಿನೀ ಚ ನಗೇಶೋನಾಗನಂದಿನೀ ।
ಸಾರ್ವಭೌಮೋಮಹಾಕಾಲೀ ನಗೇಂದ್ರಃ ನಂದಿನೀಸುತಾ ॥ ೪೨॥
ಕಾಮದೇವಾಶ್ರಯೋ ಮಾಯಾಮಿತ್ರಸ್ಥೋ  ಮಿತ್ರವಾಸನಾ  ।
ಮಾನಭಂಗಕರೋರಾವಾವಾರಣಾರಿಪ್ರಿಯಃ ಪ್ರಿಯಾ  ॥ ೪೩॥
ರಿಪುಹಾರಾಕಿಣೀಮಾತಾಸುಮಿತ್ರೋ ಮಿತ್ರರಕ್ಷಿಕಾ   ।
ಕಾಲಾಂತ ಕಲಹಾದೇವೀ ಪೀತವಾಸಾಂಬರಪ್ರಿಯಾ  ॥ ೪೪॥
ಪಾಪಹರ್ತಾಪಾಪಹಂತ್ರೀ  ನಿಷ್ಪಾಪಃ ಪಾಪನಾಶಿನೀ ।
ಪರಾನಂದಪ್ರಿಯೋ ಮೀನಾಮೀನರೂಪೀಮಲಾಪಹಾ ॥ ೪೫॥
ಇಂದ್ರನೀಲಮಣಿಶ್ಯಾಮೋ  ಮಹೇಂದ್ರೋ  ನೀಲರೂಪಿಣೀ ।
ನೀಲಕಂಠಪ್ರಿಯೋ ದುರ್ಗಾದುರ್ಗಾದುರ್ಗತಿನಾಶಿನೀ ॥ ೪೬॥
ತ್ರಿಕೋಣಮಂದಿರಶ್ರೀದೋ   ವಿಮಾಯಾಮಂದಿರಸ್ಥಿತಾ  ।
ಮಕರಂದರಸೋಲ್ಲಾಸೋ ಮಕರಂದರಸಪ್ರಿಯಾ  ॥ ೪೭॥
ದಾರುಣಾರಿನಿಹಂತಾಚದಾರುಣಾರಿವಿನಾಶಿನೀ ।
ಕಲಿಕಾಲಕುಲಾಚಾರಃಕಲಿಕಾಲಫಲಾವಹಾ ॥ ೪೮॥
ಕಾಲಕ್ಷೇತ್ರಸ್ಥಿತೋ   ರೌದ್ರೀ  ವ್ರತಸ್ಥೋ   ವ್ರತಧಾರಿಣೀ  ।
ವಿಶಾಲಾಕ್ಷೋ  ವಿಶಾಲಾಸ್ಯಾ ಚಮತ್ಕಾರೋ  ಕರೋದ್ಯಮಾ  ॥ ೪೯॥
ಲಕಾರಸ್ಥೋ ಲಾಕಿನೀ ಚಲಾಂಗಲೀಲೋಲಯಾನ್ವಿತಾ  ।
ನಾಕಸ್ಥೋ ನಾಕಪದಕಾನಾಕಾಕ್ಷೋ ನಾಕರಕ್ಷಕಾ ॥ ೫೦॥
ಕಾಮಗೋನಾಮಸಂಬಂಧಾಸಾಮವೇದವಿಶೋಧಿಕಾ ।
ಸಾಮವೇದಃಸಾಮಸಂಧ್ಯಾ ಸಾಮಗೋಮಾಂಸಭಕ್ಷಿಣೀ  ॥ ೫೧॥
ಸರ್ವಭಕ್ಷೋ  ರಾತ್ರಭಕ್ಷಾ  ರೇತಸ್ಥೋ  ರೇತಪಾಲಿನೀ ।

4 sanskritdocuments.org



ಶ್ರೀರಾಕಿಣೀಕೇಶವಸಹಸ್ರನಾಮಸ್ತೋತ್ರಮ್   

ರಾತ್ರಿಕಾರೀ ಮಹಾರಾತ್ರಿಃ  ಕಾಲರಾತ್ರೋ ಮಹಾನಿಶಾ ॥ ೫೨॥
ನಾನಾದೋಷಹರೋಮಾತ್ರಾ ಮಾರಹಂತಾಸುರಾಪಹಾ ।
ಚಂದನಾಂಗೀನಂದಪುತ್ರೀ ನಂದಪಾಲಃವಿಲೋಪಿನೀ ॥ ೫೩॥
ಮುದ್ರಾಕಾರೀ ಮಹಾಮುದ್ರಾ ಮುದ್ರಿತೋ ಮುದ್ರಿತಾ  ರತಿಃ ।
ಶಾಕ್ತೋ ಲಾಕ್ಷಾ ವೇದಲಾಕ್ಷೀ ಲೋಪಾಮುದ್ರಾ ನರೋತ್ತಮಾ  ॥ ೫೪॥
ಮಹಾಜ್ಞಾನಧರೋಽಜ್ಞಾನೀ   ನೀರಾಮಾನಹರೋಽಮರಾ ।
ಸತ್ಕೀರ್ತೀಸ್ಥೋ   ಮಹಾಕೀರ್ತೀಃ ಕುಲಾಖ್ಯೋ  ಕುಲಕೀರ್ತೀತಾ ॥ ೫೫॥
ಆಶಾವಾಸೀವಾಸನಾಸಾಕುಲವೇತ್ತಾ ಸುಗೋಪಿತಾ ।
ಅಶ್ವತ್ಥವೃಕ್ಷನಿಲಯೋ  ವೃಕ್ಷಸಾರನಿವಾಸಿನೀ ॥ ೫೬॥
ನಿತ್ಯವೃಕ್ಷೋ   ನಿತ್ಯಲತಾ  ಕ್ಲೃಪ್ತಃ   ಕ್ಲೃಪ್ತಪದಸ್ಥಿತಃ    ।
ಕಲ್ಪವೃಕ್ಷೋ   ಕಲ್ಪಲತಾ ಸುಕಾಲಃಕಾಲಭಕ್ಷಿಕಾ  ॥ ೫೭॥
ಸರ್ವಾಲಂಕಾರಭೂಷಾಢ್ಯೋ  ಸರ್ವಾಲಂಕಾರಭೂಷಿತಾ ।
ಅಕಲಂಕೀ ನಿರಾಹಾರಾದುರ್ನೀರೀಕ್ಷ್ಯೋ   ನಿರಾಪದಾ ॥ ೫೮॥
ಕಾಮಕರ್ತಾಕಾಮಕಾಂತಾಕಾಮರೂಪೀಮಹಾಜವಾ ।
ಜಯಂತೋಯಾಜಯಂತೀ ಚ ಜಯಾಖ್ಯ ಜಯದಾಯಿನೀ ॥ ೫೯॥
ತ್ರಿಜೀವನೋ  ಜೀವಮಾತಾಕುಶಲಾಖ್ಯೋ  ವಿಸುಂದರಾ ।
ಕೇಶಧಾರೀ ಕೇಶಿನೀ ಚಕಾಮಜೋಕಾಮಜಾಡ್ಯದಾ  ॥ ೬೦॥
ಕಿಂಕರಸ್ಥೋ  ವಿಕಾರಸ್ಥಾ ಮಾನಸಂಜ್ಞೋ ಮನೀಷಿಣೀ ।
ಮಿಥ್ಯಾಹರೋ ಮಹಾಮಿಥ್ಯಾ ಮಿಥ್ಯಾಸರ್ಗೋ  ನಿರಾಕೃತಿ ॥ ೬೧॥
ನಾಗಯಜ್ಞೋಪವೀತಶ್ಚ  ನಾಗಮಾಲಾವಿಭೂಷಿತಾ ।
ನಾಗಾಖ್ಯೋ ನಾಗಕುಲಪಾನಾಯಕೋನಾಯಿಕಾವಧೂಃ ॥ ೬೨॥
ನಾಯಕಕ್ಷೇಮದೋ ನಾರೀ ನರೋನಾರಾಯಣಪ್ರಿಯಾ  ।
ಕಿರಾತವರ್ಣೋರಾಸಜ್ಞೀ  ತಾರಕೋಗುಣತಾರಿಕಾ ॥ ೬೩॥
ಶಂಕರಾಖ್ಯೋಽಂಬುಜಾಕಾರಾ ಕೃಪಣಃಕೃಪಣಾವತೀ ।
ದೇಶಗೋದೇಶಸಂತೋಷಾದರ್ಶೋ ದರ್ಶನಿವಾಸಿನೀ ॥ ೬೪॥
ದರ್ಶನಜ್ಞೋ  ದರ್ಶನಸ್ಥಾ ದೃಗ್ದೃದಿಕ್ಷಾ ಸುರೋಽಸುರಾಃ ।
ಸುರಪಾಲೋದೇವರಕ್ಷಾ ತ್ರಿರಕ್ಷೋ   ರಕ್ಷದೇವತಾ ॥ ೬೫॥

ಶ್ರೀರಾಮಸೇವೀ ಸುಖದಾಸುಖದೋವ್ಯಾಸವಾಸಿನೀ  ।
ವೃಂದಾವನಸ್ಥೋ  ವೃಂದಾಚವೃಂದಾವನ್ಯೋ ಮಹತ್ತನೂ  ॥ ೬೬॥
ಬ್ರಹ್ಮರೂಪೀ   ತ್ರಿತಾರೀ  ಚತಾರಕಾಕ್ಷೋ  ಹಿತಾರಿಣೀ ।
ತಂತ್ರರ್ಥಜ್ಞಃ  ತಂತ್ರವಿದ್ಯಾ  ಸುತಂತ್ರಜ್ಞಃ   ಸುತಂತ್ರಿಕಾ  ॥ ೬೭॥
ತೃಪ್ತಃ  ಸುತೃಪ್ತಾ ಲೋಕಾನಾಂ ತರ್ಪಣಸ್ಥೋ  ವಿಲಾಸಿನೀ ।
ಮಯೂರಾಮಂದಿರರತೋಮಥುರಾಮಂದಿರೇಽಮಲಾ ॥ ೬೮॥
ಮಂದಿರೋಮಂದಿರಾದೇವೀ ನಿರ್ಮಾಯೀಮಾಯಸಂಹರಾ ।
ಶ್ರೀವತ್ಸಹೃದಯೋ  ವತ್ಸಾ ವತ್ಸಲೋ  ಭಕ್ತವತ್ಸಲಾ   ॥ ೬೯॥
ಭಕ್ತಪ್ರಿಯೋ   ಭಕ್ತಗಮ್ಯಾ  ಭಕ್ತೋ  ಭಕ್ತಿಃ  ಪ್ರಭುಃ  ಪ್ರಭಾ  ।
ಜರೋ ಜರಾವರೋರಾವಾಹವಿರ್ಹೇಮಾಕ್ಷಮಃಕ್ಷಿತಿ  ॥ ೭೦॥
ಕ್ಷೋಣೀಪೋ  ವಿಜಯೋಲ್ಲಾಸಾ ವಿಜಯೋಜಯರೂಪಿಣೀ ।
ಜಯದಾತಾದಾತೃಜಾಯಾಬಲಿಪೋ ಬಲಿಪಾಲಿಕಾ ॥ ೭೧॥
ಕೃಷ್ಣಮಾರ್ಜಾರರೂಪೀ  ಚಕೃಷ್ಣಮಾರ್ಜಾರರೂಪಿಣೀ  ।
ಘೋಟಕಸ್ಥೋ  ಹಯಸ್ಥಾ ಚ ಗಜಗೋ ಗಜವಾಹನಾ ॥ ೭೨॥
ಗಜೇಶ್ವರೋ  ಗಜಾಧಾರಾಗಜೋ ಗರ್ಜನತತ್ಪರಾ  ।
ಗಯಾಸುರೋ ಗಯಾದೇವೀ ಗಜದರ್ಪೋ ಗಜಾಪೀತಾ ॥ ೭೩॥
ಕಾಮನಾಫಲಸಿದ್ಧ್ಯರ್ಥೀ   ಕಾಮನಾಫಲಸಿದ್ಧಿದಾ  ।
ಧರ್ಮದಾತಾಧರ್ಮವಿದ್ಯಾ ಮೋಕ್ಷದೋಮೋಕ್ಷದಾಯಿನೀ ॥ ೭೪॥
ಮೋಕ್ಷಾಶ್ರಯೋ  ಮೋಕ್ಷಕರ್ತ್ರೀ ನಂದಗೋಪಾಲಈಶ್ವರೀ  ।
ಶ್ರೀಪತಿಃ  ಶ್ರೀಮಹಾಕಾಲೀ  ಕಿರಣೋವಾಯುರೂಪಿಣೀ ॥ ೭೫॥
ವಾಯ್ವಾಹಾರೀ ವಾಯುನಿಷ್ಠಾ ವಾಯುಬೀಜಯಶಸ್ವಿನೀ  ।
ಜೇತಾಜಯಂತೀಯಾಗಸ್ಥೋ ಯಾಗವಿದ್ಯಾ ಶಿವಃ ಶಿವಾ ॥ ೭೬॥
ವಾಸವೋವಾಸವಸ್ಥೀ  ಚವಾಸಾಖ್ಯೋ  ಧನವಿಗ್ರಹಾ  ।
ಆಖಂಡಲೋವಿಖಂಡಾಚಖಂಡಸ್ಥೋ ಖಂಡಖಂಜನೀ ॥ ೭೭॥
ಖಡ್ಗಹಸ್ತೋ  ಬಾಣಹಸ್ತಾ ಬಾಣಗೋಬಾಣವಾಹನಾ ।
ಸಿದ್ಧಾಂತಜ್ಞೋ  ಧ್ವಾಂತಹಂತ್ರೀ   ಧನಸ್ಥೋ ಧಾನ್ಯವರ್ದ್ಧೀನೀ   ॥ ೭೮॥
ಲೋಕಾನುರಾಗೋರಾಗಸ್ಥಾ ಸ್ಥಿತಃ ಸ್ಥಾಪಕಭಾವನಾ  ।
ಸ್ಥಾನಭ್ರಷ್ಟೋಽಪದಸ್ಥಾ    ಚ ಶರಚ್ಚಂದ್ರನಿಭಾನನಾ   ॥ ೭೯॥

ಚಂದ್ರೋದಯಶ್ಚಂದ್ರವರ್ಣಾ   ಚಾರುಚಂದ್ರೋ  ರುಚಿಸ್ಥಿತಾ  ।
ರುಚಿಕಾರೀರುಚಿಪ್ರೀತಾ  ರಚನೋ ರಚನಾಸನಾ ॥ ೮೦॥
ರಾಜರಾಜೋರಾಜಕನ್ಯಾ ಭುವನೋಭುವನಾಶ್ರಯಾ  ।
ಸರ್ವಜ್ಞಃ  ಸರ್ವತೋಭದ್ರಾ ವಾಚಾಲೋಲಯಧಾತಿನೀ ॥ ೮೧॥
ಲಿಂಗರೂಪಧರೋ ಲಿಂಗಾ ಕಲಿಂಗಃಕಾಲಕೇಶರೀ ।
ಕೇವಲಾನಂದರೂಪಾಖ್ಯೋ  ನಿರ್ವಾಣಮೋಕ್ಷದಾಯಿನೀ ॥ ೮೨॥
ಮಹಾಮೇಘಗಾಢ ಮಹಾನಂದರೂಪಾ ಮಹಾಮೇಘಜಾಲೋ ಮಹಾಘೋರರೂಪಾ
।
ಮಹಾಮೇಘಮಾಲಃ ಸದಾಕಾರಪಾಲಾ ಮಹಾಮೇಘಮಾಲಾಮಲಾಲೋಲಕಾಲೀ ॥
೮೩॥
ವಿಯದ್ವ್ಯಾಪಕೋ  ವ್ಯಾಪಿಕಾ ಸರ್ವದೇಹೇಮಹಾಶೂರವೀರೋಮಹಾಧರ್ಮವೀರಾ ।
ಮಹಾಕಾಲರೂಪೀಮಹಾಚಂಡರೂಪಾವಿವೇಕೀಮದೈಕೀಕುಲೇಶಃಕುಲೇಶೀ॥೮೪॥
ಸುಮಾರ್ಗೀಸುಗೀತಾಶುಚಿಸ್ವೋ ವಿನಿತಾಮಹಾರ್ಕೋವಿತರ್ಕಾಸುತರ್ಕೋಽವಿತರ್ಕಾ
।
ಕೃತೀಂದ್ರೋ  ಮಹೇಂದ್ರೀ  ಭಗೋ ಭಾಗ್ಯಚಂದ್ರಾ  ಚತುರ್ಥೋ ಮಹಾರ್ಥಾ ನಗಃ
ಕೀರ್ತೀಚಂದ್ರಾ ॥ ೮೫॥
ವಿಶಿಷ್ಟೋ ಮಹೇಷ್ಟಿರ್ಮನಸ್ವೀ   ಸುತುಷ್ಟಿರ್ಮಹಾಷಡ್ದಲಸ್ಥೋ    ಮಹಾಸುಪ್ರಕಾಶಾ  ।
ಗಲಚ್ಚಂದ್ರಧಾರಾಮೃತಸ್ನಿಗ್ಧದೇಹೋ     ಗಲತ್ಕೋಟಿಸೂರ್ಯಪ್ರಕಾಶಾಭಿಲಾಷಾ   ॥
೮೬॥
ಮಹಾಚಂಡವೇಗೋಮಹಾಕುಂಡವೇಗೀಮಹಾರುಂಡಖಂಡೋಮಹಾಮುಂಡಖಂಡಾ
।
ಕುಲಾಲಭ್ರಮಚ್ಚಕ್ರಸಾರಃ   ಪ್ರಕಾರಾ ಕುಲಾಲೋಮಲಾಕಾರಚಕ್ರಪ್ರಸಾರೀ   ॥ ೮೭॥
ಕುಲಾಲಕ್ರಿಯಾವಾನ್ ಮಹಾಘೋರಖಂಡಃಕುಲಾಲಕ್ರಮೇಣ ಭ್ರಮಜ್ಞಾನಖಂಡಾ   ।
ಪ್ರತಿಷ್ಠಃ   ಪ್ರತಿಷ್ಠಾ  ಪ್ರತೀಕ್ಷಃ ಪ್ರತೀಕ್ಷಾ  ಮಹಾಖ್ಯೋ ಮಹಾಖ್ಯಾ ಸುಕಾಲೋಽತಿದೀಕ್ಷಾ ॥
೮೮॥
ಮಹಾಪಂಚಮಾಚಾರತುಷ್ಟಃ  ಪ್ರಚೇಷ್ಟಾ  ಮಹಾಪಂಚಮಾಪ್ರೇಮಹಾ ಕಾಂತಚೇಷ್ಟಾ
।

ಮಹಾಮತ್ತವೇಶೋ  ಮಹಾಮಂಗಲೇಶೀ ಸುರೇಶಃ ಕ್ಷಪೇಶೀ ವರೋ ದೀರ್ಘವೇಶಾ ॥
೮೯॥
ಚರೋಬಾಹ್ಯನಿಷ್ಠಾ  ಚರಶ್ಚಾರುವರ್ಣಾ ಕುಲಾದ್ಯೋಽಕುಲಾದ್ಯಾ  ಯತಿರ್ಯಾಗವಾದ್ಯಾ
।
ಕುಲೋಕಾಪಹಂತಾಮಹಾಮಾನಹಂತ್ರೀ ಮಹಾವಿಷ್ಣುಯೋಗೀ ಮಹಾವಿಷ್ಣುಯೋಗಾ
॥ ೯೦॥
ಕ್ಷಿತಿಕ್ಷೋಭಹಂತಾ  ಕ್ಷಿತಿಕ್ಷುಬ್ಧಬಾಧಾ   ಮಹಾರ್ಘೋಮಹಾರ್ಘಾಧನೀರಾಜ್ಯಕಾರ್ಯಾ
।
ಮಹಾರಾತ್ರಿ ಸಾಂದ್ರಾಂಧಕಾರಪ್ರಕಾಶೋ   ಮಹಾರಾತ್ರಿ ಸಾಂದ್ರಾಂಧಕಾರಪ್ರವೇಶಾ   ॥
೯೧॥
ಮಹಾಭೀಮಗಂಭೀರಶಬ್ದಪ್ರಶಬ್ದೋ    ಮಹಾಭೀಮಗಂಭೀರಶಬ್ದಾಪಶಬ್ದಾ  ।
ಕುಲಾ ಜ್ಞಾನದಾತ್ರೀ   ಯಮೋ ಯಾಮಯಾತ್ರಾ ವಶೀ ಸೂಕ್ಷ್ಮವೇಶಾಶ್ವಗೋ 
ನಾಮಮಾತ್ರಾ ॥ ೯೨॥
ಹಿರಣ್ಯಾಕ್ಷಹಂತಾ ಮಹಾಶತ್ರುಹಂತ್ರೀ   ವಿನಾಶಪ್ರಿಯೋ ಬಾಣನಾಶಪ್ರಿಯಾ ಚ ।
ಮಹಾಡಾಕಿನೀಶೋ ಮಹಾರಾಕಿಣೀಶೋ ಮಹಾಡಾಕಿನೀ ಸಾ ಮಹಾರಾಕಿಣೀ ಸಾ ॥
೯೩॥
ಮುಕುಂದೋಮಹೇಂದ್ರೋ ಮಹಾಭದ್ರಚಂದ್ರಾ  ಕ್ಷಿತಿತ್ಯಾಗಕರ್ತಾ  ಮಹಾಯೋಗಕರ್ತ್ರೀ
।
ಹಿತೋಮಾರಹಂತ್ರೀ  ಮಹೇಶೇಶ ಇಂದ್ರಾ ಗತಿಕ್ಷೋಭಭಾವೋ ಮಹಾಭಾವಪುಂಜಾ ॥
೯೪॥
ಶಶೀನಾಂ ಸಮೂಹೋ ವಿಧೋಃಕೋಟಿಶಕ್ತಿಃ  ಕದಂಬಾಶ್ರಿತೋ ವಾರಮುಖ್ಯಾ ಸತೀನಾ
।
ಮಹೋಲ್ಲಾಸದಾತಾ ಮಹಾಕಾಲಮಾತಾಸ್ವಯಂ  ಸರ್ವಪುತ್ರಃ  ಸ್ವಯಂ ಲೋಕಪುತ್ರೀ
॥ ೯೫॥
ಮಹಾಪಾಪಹಂತಾಮಹಾಭಾವಭರ್ತ್ರೀ  ಹರಿಃ ಕಾರ್ತೀಕೀ ಕಾರ್ತೀಕೋದೇವಸೇನಾ ।
ಜಯಾಪ್ತೋ ವಿಲಿಪ್ತಾ ಕುಲಾಪ್ತೋ ಗಣಾಪ್ತಾ ಸುವೀರ್ಯೋಸಭಾಷಾಕ್ಷಿತೀಶೋಽಭಿಯಾತಾ
॥ ೯೬॥
ಭವಾನ್ ಭಾವಲಕ್ಷ್ಮೀಃ   ಪ್ರಿಯಃ  ಪ್ರೇಮಸೂಕ್ಷ್ಮಾ   ಜನೇಶೋ ಧನೇಶೀ ಕೃಪೋ
ಮಾನಭಂಗಾ ।

ಕಠೋರೋತ್ಕಟಾನಾಂ ಮಹಾಬುದ್ಧಿದಾತಾ ಕೃತಿಸ್ಥಾ ಗುಣಜ್ಞೋ ಗುಣಾನಂದವಿಜ್ಞಾ ॥
೯೭॥
ಮಹಾಕಾಲಪೂಜ್ಯೋ ಮಹಾಕಾಲಪೂಜ್ಯಾ ಖಗಾಖ್ಯೋ  ನಗಾಖ್ಯಾ ಖರಃಖಡ್ಗಹಸ್ತಾ  ।
ಅಥರ್ವೋಽಥರ್ವಾಂದೋಲಿತಸ್ಥಃ  ಮಹಾರ್ಥಾಖಗಕ್ಷೋಭನಾಶಾ ಹವಿಃಕೂಟಹಾಲಾ
॥ ೯೮॥
ಮಹಾಪದ್ಮ ಮಾಲಾಧೃತೋಗಾಣಪತ್ಯಾ ಗಣಸ್ಥೋ  ಗಭೀರಾಗುರುಃಜ್ಞಾನಗಮ್ಯಾ  ।
ಘಟಪ್ರಾಣದಾತಾ ಘನಾಕಾರರೂಪಾಭಯಾರ್ಥೋಙಬೀಜಾಙವಾರೀಙಕರ್ತಾ॥ ೯೯॥
ಭವೋಭಾವಮಾತಾನರೋಯಾಮಧ್ಯಾತಾ ಚಲಾಂತೋಽಚಲಾಖ್ಯಾ ಚಯೋಽಂಜಾಲಿಕಾ
ಚ ।
ಛಲಜ್ಞಶ್ಛಲಾಢ್ಯಾ   ಛಕಾರಶ್ಛಕಾರಾ ಜಯೋ ಜೀವನಸ್ಥಾ ಜಲೇಶೋ ಜಲೇಶಾ ॥ ೧೦೦॥
ಜಪಂಜಾಪಕಾರೀ ಜಗಜ್ಜೀವನೀಶಾ  ಜಗತ್ಪ್ರಾಣನಾಥೋ  ಜಗದಾಹ್ಲಾದಕಾರೀ  ।
ಝರೋ ಝರ್ಝರೀಶಾ ಝನತ್ಕಾರಶಬ್ದೋ   ಝನಂಝಂಜನಾನಾದಝಂಕಾರರಾವಾ
॥ ೧೦೧॥
ಞಚೈತನ್ಯಕಾರೀ  ಞಕೈವಲ್ಯನಾರೀ  ಹನೋಲ್ಲಾಸಧಾರೀ  ಟನತ್ಟಂಕಹಸ್ತಾ  ।
ಠರೇಶೋ ಪವಿಷ್ಟಶ್ಠಕಾರಾದಿಕೋಟೀ   ಡರೋ ಡಾಕಿನೀಶೋ ಡರೇಶೋ ಡಮಾರಾ ॥
೧೦೨॥
ಢಮೇಶೋಹಿಢಕ್ಕಾ ವರಸ್ಥಾನಬೀಜೋ  ಣವರ್ಣಾ ತಮಾಲತನುಃಸ್ಥಾನನಿಷ್ಠಾ  ।
ಥಕಾರಾರ್ಣಮಾನಸ್ಥನಿಸ್ಥೋಽಸಂಖ್ಯಾ   ದಯಾವಾನ್ ದಯಾರ್ದ್ರಾ  ಧನೇಶೋ
ಧನಾಢ್ಯಾ ॥ ೧೦೩॥
ನವೀನೋ ನಗೇಭಾಗತೀರ್ಣಾಂಗಹಾರೋ ನಗೇಶೀ ಪರಃಪಾರಣೀಸಾದಿಪಾಲಾ ।
ಫಲಾತ್ಮಾ ಫಲಾ ಫಾಲ್ಗುನೀ  ಫೇಣನಾಶಃ ಫಲಾಭೂಷಣಾಢ್ಯಾ ವಶೀ ವಾಸರಮ್ಯಾ ॥
೧೦೪॥
ಭಗಾತ್ಮಾ ಭವಸ್ತ್ರೀ  ಮಹಾಬೀಜಮಾನೋ ಮಹಾಬೀಜಮಾಲಾ ಮುಕುಂದಃ
ಸುಸೂಕ್ಷ್ಮಾ  ।
ಯತಿಸ್ಥಾ ಯಶಸ್ಥಾ ರತಾನಂದಕರ್ತಾ ರತಿರ್ಲಾಕಿನೀಶೋ ಲಯಾರ್ಥ ಪ್ರಚಂಡಾ  ॥
೧೦೫॥
ಪ್ರವಾಲಾಂಗಧಾರೀ  ಪ್ರವಾಲಾಂಗಮಾಲಾ ಹಲೋಹಾಲಹೇಲಾಪದಃಪಾದತಾಲಾ ।
ವಶೀಂದ್ರಃ  ಪ್ರಕಾಶೋ ವರಸ್ಥಾನವಾಸಾ ಶಿವಃಶ್ರೀಧರಾಂಗಃ ಶಲಾಕಾಶಿಲಾಚ॥ ೧೦೬॥
ಷಡಾಧಾರವಾಸೀ ಷಡಾಧಾರವಿದ್ಯಾ ಷಡಾಂಭೋಜಸಂಸ್ಥಃ  ಷಡಬ್ಜೋಪವಿಷ್ಟಾ  ।

ಸದಾ ಸಾಧರೋಗ್ರೋಪವಿಷ್ಟಾಽಪರಾಗೀ   ಸುಸೂಕ್ತಾಪಯಸ್ಥಾ  ಪಲಾಶ್ರಯಸ್ಥಿತಾ   ॥
೧೦೭॥
ಹರಸ್ಥೋಗ್ರಕರ್ಮಾ  ಹರಾನಂದಧಾರಾಲಘುಸ್ಥೋ  ಲಿಪಿಸ್ಥಾ ಕ್ಷಯೀಕ್ಷುಬ್ಧಕ  ಸಂಖ್ಯಾ ।
ಅನಂತೋನಿರ್ವಾಣಾಹರಾಕಾರಬೀಜಾಉರಸ್ಥೋಽಪ್ಯುರುಸ್ಥಾ   ಉರಾಊರ್ಧ್ವರೂಪಾ
॥ ೧೦೮॥
ಋಚಸ್ಥೋ  ಹಿ ೠಗಾಲಸೋ ದೀರ್ಘಲೃಸ್ಥಾ ತ್ವಮೇಕೋ  ಹಿ ಚೈಂಬೀಜಗುರ್ವೀ
ಗುಣಸ್ಥಾ ।
ಸದೌಂಕಾರವರ್ಣಾ ಹ್ಸೌಂಕಾರಬೀಜಾ  ಅಸಂಕಾರಚಂದ್ರೋ  ಹ್ಯುಸಃ  ಕಾರವೀರಾ ॥
೧೦೯॥
ಹರೀಂದ್ರೋ  ಹರೀಶಾಹರಿಃ ಕೃಷ್ಣರೂಪಾ ಶಿವೋವೇದಭಾಷಾಚಶೌರಿಃ ಪ್ರಸಂಗಾ  ।
ಗಣಾಧ್ಯಕ್ಷರೂಪೀ ಪರಾನಂದಭಕ್ಷಾ ಪರೇಶೋಗಣೇಶೀರಸೋವಾಸಪೂಜ್ಯಾ ॥೧೧೦॥
ಚಕೋರಿಕುಲಪ್ರಾಣಬುದ್ಧಿಸ್ಥಿತಿಸ್ಥಾ    ಸ್ವಯಂ ಕಾಮಧೇನುಸ್ವರೂಪೀ  ವಿರೂಪಾ ।
ಶ್ರೀಹಿರಣ್ಯಪ್ರಭಃ    ಶ್ರೀ  ಹಿರಣ್ಯಪ್ರಭಾಂಗೀ   ಪ್ರಭಾತಾರ್ಕವರ್ಣೋಽರುಣಾಕಾರಣಾಂಗೀ  ॥
೧೧೧॥
ವಿಭಾ ಕೋಟಿಧಾರಾ ಧರಾಧಾರ ಕೋಷಾ ರಣೀಶೋ ಪ್ರತ್ಯಾದಿಕೂಟೋಽಧರೋ 
ಧಾರಣಾಶೌರಿರಾರ್ಯಾ ।
ಮಹಾಯಜ್ಞಸಂಸ್ಥೋ   ಮಹಾಯಜ್ಞನಿಷ್ಠಾ  ಸದಾಕರ್ಮಸಂಗಃ ಸದಾಮಂಗರಂಗಾ ॥
೧೧೨॥
ಕಿರಾತೀಪತಿರಾಕಿಣೀಕಾಲಪುತ್ರೀ  ಶಿಲಾಕೋಟ ನಿರ್ಮಾಣದೋಹಾವಿಶಾಲಾ ।
ಕಲಾರ್ಕಕಲಸ್ಥೋ  ಕಲಾಕಿಂಕಿಣೀಸ್ಥಾ ಕಿಶೋರಃ ಕಿಶೋರೀ ಕುರುಕ್ಷೇತ್ರಕನ್ಯಾ   ॥ ೧೧೩॥
ಮಹಾಲಾಂಗಲಿಶ್ರೀ ಬಲೋದ್ಧಾಮಕೃಷ್ಣಃ  ಕುಲಾಲಾದಿವಿದ್ಯಾಽಭಯೋ ಭಾವಶೂನ್ಯಾ ।
ಮಹಾಲಾಕಿನೀ ಕಾಕಿನೀ ಶಾಕಿನೀಶೋ ಮಹಾಸುಪ್ರಕಾಶಾ  ಪರೋ ಹಾಕಿನೀಶಾ ॥
೧೧೪॥
ಕುರುಕ್ಷೇತ್ರವಾಸೀ  ಕುರುಪ್ರೇಮಮೂರ್ತೀರ್ಮಹಾಭೂತಿಭೋಗೀ ಮಹಾಯೋಗಿನೀಚ ।
ಕುಲಾಂಗಾರಕಾರೋ ಕುಲಾಂಗೀಶಕನ್ಯಾ ತೃತೀಯಸ್ತೃತೀಯಾಽದ್ವಿತೀಯೋಽದ್ವಿತೀಯಾ  
॥ ೧೧೫॥
ಮಹಾಕಂದವಾಸೀಮಹಾನಂದಕಾಶೀ ಪುರಗ್ರಾಮವಾಸೀ ಮಹಾಪೀಠದೇಶಾ ।
ಜಗನ್ನಾಥ ವಕ್ಷಃಸ್ಥಲಸ್ಥೋ   ವರೇಣ್ಯಾ ಚ್ಯುತಾನಂದಕರ್ತಾ ರಸಾನಂದಕರ್ತ್ರೀ ॥ ೧೧೬॥
ಜಗದ್ದೀಪಕಲೋ  ಜಗದ್ದೀಪಕಾಲೀ ಮಹಾಕಾಮರೂಪೀಮಹಾಕಾಮಪೀಠಾ ।

ಮಹಾಕಾಮಪೀಠಸ್ಥಿರೋ  ಭೂತಶುದ್ಧಿರ್ಮಹಾಭೂತಶುದ್ಧಿಃ   ಮಹಾಭೂತಸಿದ್ಧಿಃ  ॥
೧೧೭॥
ಪ್ರಭಾಂತಃ ಪ್ರವೀಣಾ ಗುರುಸ್ಥೋ  ಗಿರಿಸ್ಥಾ ಗಲದ್ಧಾರಧಾರೀ ಮಹಾಭಕ್ತವೇಷಾ  ।
ಕ್ಷಣಕ್ಷುನ್ನಿವೃತ್ತಿನೀವೃತ್ತಾಂತರಾತ್ಮಾ     ಸದಂತರ್ಗತಸ್ಥಾ ಲಯಸ್ಥಾನಗಾಮೀ  ॥ ೧೧೮॥
ಲಯಾನಂದಕಾಮ್ಯಾ ವಿಸರ್ಗಾಪ್ತವರ್ಗೋ  ವಿಶಾಲಾಕ್ಷಮಾರ್ಗಾ ಕುಲಾರ್ಣಃ
ಕುಲಾರ್ಣಾ ।
ಮನಸ್ಥಾ ಮನಃಶ್ರೀಃ  ಭಯಾನಂದದಾತಾ ಸದಾ ಲಾಣಗೀತಾ ಗಜಜ್ಞಾನದಾತಾ
ಮಹಾಮೇರುಪಾಯಾ ॥ ೧೧೯॥
ತರೋರ್ಮೂಲವಾಸೀ ತರಜ್ಞೋಪದರ್ಶಾ  ಸುರೇಶಃ ಸಮೇಶಃ ಸುರೇಶಾ ಸುಖೀ
ಖಡ್ಗನಿಷ್ಠಾ  ।
ಭಯತ್ರಾಣಕರ್ತಾ  ಭಯಜ್ಞಾನಹಂತ್ರೀ   ಜನಾನಾಂ ಮಖಸ್ಥೋ  ಮಖಾನಂದಭಂಗಾ ॥
೧೨೦॥
ಮಹಾಸತ್ಪಥಸ್ಥೋ   ಮಹಾಸತ್ಪಥಜ್ಞಾ  ಮಹಾಬಿಂದುಮಾನೋಮಹಾಬಿಂದುಮಾನಾ
।
ಖಗೇಂದ್ರೋಪವಿಷ್ಟೋ   ವಿಸರ್ಗಾಂತರಸ್ಥಾ ವಿಸರ್ಗಪ್ರವಿಷ್ಟೋ  ಮಹಾಬಿಂದುನಾದಾ ॥
೧೨೧॥
ಸುಧಾನಂದಭಕ್ತೋ  ವಿಧಾನಂದಮುಕ್ತಿಃ  ಶಿವಾನಂದಸುಸ್ಥೋ  ವಿನಾನಂದಧಾತ್ರೀ  ।
ಮಹಾವಾಹನಾಹ್ಲಾದಕಾರೀ ಸುವಾಹಾಸುರಾನಂದಕಾರಾಗಿರಾನಂದಕಾರೀ ॥ ೧೨೨॥
ಹಯಾನಂದಕಾಂತಿಃಮತಂಗಸ್ಥದೇವೋ ಮತಂಗಾಧಿದೇವೀಮಹಾಮತ್ತರೂಪಃ  ।
ತದೇಕೋ ಮಹಾಚಕ್ರಪಾಣಿಃ  ಪ್ರಚಂಡಾ  ಖಿಲಾಪಸ್ಥಲಸ್ಥೋಽವಿಹಮ್ನೀಶಪತ್ನೀ     ॥
೧೨೩॥
ಶಿಖಾನಂದಕರ್ತಾಶಿಖಾಸಾರವಾಸೀಸುಶಾಕಂಭರೀಕ್ರೋಷ್ಟರೀ  ವೇದವೇದೀಸುಗಂಧಾ ।
ಯುಗೋ ಯೋಗಕನ್ಯಾ ದವೋ ದೀರ್ಘಕನ್ಯಾ ಶರಣ್ಯಃ  ಶರಣ್ಯಾ ಮುನಿಜ್ಞಾನಗಮ್ಯಾ
ಸುಧನ್ಯಃ  ಸುಧನ್ಯಾ ॥ ೧೨೪॥
ಶಶೀವೇದಜನ್ಯಾ ಯಮೀಯಾಮವಾಮಾಹ್ಯಕಾಮೋ ಹ್ಯಕಾಮಾ ಸದಾಗ್ರಾಮಕಾಮಾ
।
ಧೃತೀಶಃ ಧೃತೀಶಾ ಸದಾ ಹಾಟಕಸ್ಥಾಽ  ಯನೇಶೋಽಯನೇಶೀ ಭಕಾರೋ ಭಗೀರಾ ॥
೧೨೫॥
ಚಲತ್ಖಂಜನಸ್ಥಃ   ಖಲತ್ಖೇಲನಸ್ಥಾ  ವಿವಾತೀ ಕಿರಾತೀ ಖಿಲಾಂಗೋಽಖಿಲಾಂಗೀ ।

ಬೃಹತ್ಖೇಚರಸ್ಥೋ   ಬೃಹತ್ಖೇಚರೀ  ಚ ಮಹಾನಾಗರಾಜೋ ಮಹಾನಾಗಮಾಲಾ ॥
೧೨೬॥
ಹಕಾರಾರ್ದ್ಧಸಂಜ್ಞಾ  ವೃತೋಹಾರಮಾಲಾಮಹಾಕಾಲನೇಮಿಪ್ರಹಾ ಪಾರ್ವತೀ ಚ ।
ತಮಿಸ್ರಾ ತಮಿಸ್ರಾವೃತೋ  ದುಃಖಹತ್ಯಾ ವಿಪನ್ನೋ  ವಿಪನ್ನಾ ಗುಣಾನಂದಕನ್ಯಾ ॥
೧೨೭॥
ಸದಾದುಃಖಹಂತಾಮಹಾದುಃಖಹಂತ್ರೀ  ಪ್ರಭಾತಾರ್ಕ  ವರ್ಣಃ ಪ್ರಭಾತಾರುಣಶ್ರೀಃ   ।
ಮಹಾಪರ್ವತಪ್ರೇಮಭಾವೋಪಪನ್ನೋ   ಮಹಾದೇವಪತ್ನೀಶಭಾವೋಪಪನ್ನಾ  ॥
೧೨೮॥
ಮಹಾಮೋಕ್ಷನೀಲಪ್ರಿಯಾ  ಭಕ್ತಿದಾತಾ  ನಯಾನಂದ ಭಕ್ತಿಪ್ರದಾ   ದೇವಮಾತಾ ॥
೧೨೯॥
ಇತ್ಯೇತತ್ಕಥಿತಂ  ನಾಥಮಹಾಸ್ತೋತ್ರಂ   ಮನೋರಮಮ್ ।
ಸಹಸ್ರನಾಮಯೋಗಾಽಂಗಮಷ್ಟೋತ್ತರಸಮನ್ವಿತಮಮ್     ॥ ೧೩೦॥
ಯಃಪಠೇತ್ಪ್ರಾತರುತ್ಥಾಯ  ಶುಚಿರ್ವಾಶುಚಿಮಾನಸಃ ।
ಭಕ್ತ್ಯಾ  ಶಾಂತಿಮವಾಪ್ನೋತಿ  ಅನಾಯಾಸೇನಯೋಗಿರಾಟ್ ॥ ೧೩೧॥
ಪ್ರತ್ಯಹಂ  ಧ್ಯಾನಮಾಕೃತ್ಯ  ತ್ರಿಸಂಧ್ಯಂ  ಯಃಪಠೇತ್ಶುಚಿಃ ।
ಷಣ್ಮಾಸಾತ್ ಪರಮೋಯೋಗೀ ಸತ್ಯಂ  ಸತ್ಯಂ  ಸುರೇಶ್ವರ  ॥ ೧೩೨॥
ಅಕಾಲಮೃತ್ಯುಹರಣಂ ಸರ್ವವ್ಯಾಧಿವಿನಾಶನಮ್  ।
ಅಪಮೃತ್ಯ್ವಾದಿಹರಣಂ  ವಾರಮೇಕಂಪಠೇದ್ಯದಿ  ॥ ೧೩೩॥
ಪಠಿತ್ತ್ವಾ  ಯೇನ ಗಚ್ಛಂತಿ  ವಿಪತ್ಕಾಲೇ ಮಹಾನಿಶಿ ।
ಅನಾಯಾಸೇನತೇಯಾಂತಿಮಹಾಘೋರೇಭಯಾರ್ಣವೇ ॥ ೧೩೪॥
ಅಕಾಲೇಯಃಪಠೇನ್ನಿತ್ಯಂ   ಸುಕಾಲಸ್ತತ್ಕ್ಷಣಾದ್ಭವೇತ್    ।
ರಾಜಸ್ವಹರಣೇ ಚೈವಸುವೃತ್ತಿಹರಣಾದಿಕೇ  ॥ ೧೩೫॥
ಮಾಸೈಕಪಠನಾದೇವರಾಜಸ್ವಂ  ಸ ಲಭೇದ್ಧ್ರುವಮ್  ।
ವಿಚರಂತಿಮಹಾವೀರಾಃ ಸ್ವರ್ಗೇ ಮರ್ತ್ಯೇ  ರಸಾತಲೇ ॥ ೧೩೬॥
ಗಣೇಶತುಲ್ಯವಲಿನೋ ಮಹಾಕ್ರೋಧಶರೀರಿಣಃ  ।
ಏತತ್ಸ್ತೋತ್ರಪ್ರಸಾದೇನ     ಜೀವನ್ಮುಕ್ತೋ   ಮಹೀತಲೇ ॥ ೧೩೭॥
ಮಹಾನಾಮಸ್ತೋತ್ರಸಾರಂ  ಧರ್ಮಾಧರ್ಮನಿರೂಪಣಮ್ ।
ಅಕಸ್ಮಾತ್  ಸಿದ್ಧಿದಂ ಕಾಮ್ಯಂ ಕಾಮ್ಯಂ  ಪರಮಸಿದ್ಧಿದಮ್  ॥ ೧೩೮॥

ಮಹಾಕುಲಕುಂಡಲಿನ್ಯಾಃ  ಭವಾನ್ಯಾಃ  ಸಾಧನೇಶುಭೇ ।
ಅಭೇದ್ಯಭೇದನೇ ಚೈವಮಹಾಪಾತಕನಾಶನೇ ॥ ೧೩೯॥
ಮಹಾಘೋರತರೇಕಾಲೇಪಠಿತ್ವಾ ಸಿದ್ಧಿಮಾಪ್ನುಯಾತ್   ।
ಷಟ್ಚಕ್ರಸ್ತಂಭನಂ   ನಾಥಪ್ರತ್ಯಹಂ  ಯಃಕರೋತಿ ಹಿ ॥ ೧೪೦॥
ಮನೋಗತಿಸ್ತಸ್ಯ  ಹಸ್ತೇ  ಸ ಶಿವೋ ನತುಮಾನುಷಃ ।
ಯೋಗಾಭ್ಯಾಸಂ ಯಃಕರೋತಿ ನ ಸ್ತವಃ  ಪಠ್ಯತೇ ಯದಿ ॥ ೧೪೧॥
ಯೋಗಭ್ರಷ್ಟೋ   ಭವೇತ್ ಕ್ಷಿಪ್ರಂ   ಕುಲಾಚಾರವಿಲಂಘನಾತ್ ।
ಕುಲೀನಾಯಪ್ರದಾತವ್ಯಂ   ನ ಖಲ್ವಕುಲೇಶ್ವರಮ್   ॥ ೧೪೨॥
ಕುಲಾಚಾರಂಸಮಾಕೃತ್ಯ ಬ್ರಾಹ್ಮಣಾಃ   ಕ್ಷತ್ರಿಯಾದಯಃ  ।
ಯೋಗಿನಃಪ್ರಭವಂತ್ಯೇವ  ಸ್ತೋತ್ರಪಾಠಾತ್   ಸದಾಮರಾಃ ॥ ೧೪೩॥
ಆನಂದಭೈರವಉವಾಚ
ವದಕಾಂತೇ ರಹಸ್ಯಂ ಮೇಮಯಾಸರ್ವಂಚವಿಸ್ಮೃತಮ್  ।
ಮಹಾವಿಷಂಕಾಲಕೂಟಂಪೀತ್ತ್ವಾ  ದೇವಾದಿರಕ್ಷಣಾತ್ ॥ ೧೪೪॥
ಕಂಠಸ್ಥಾಃ  ದೇವತಾಃ ಸರ್ವಾ ಭಸ್ಮೀಭೂತಾಃ ಸುಸಂಭೃತಾಃ ।
ಮಹಾವಿಷಜ್ವಾಲಯಾ ಚಮಮದೇಹಸ್ಥದೇವತಾಃ  ॥ ೧೪೫॥
ಕೈವಲ್ಯನಿರತಾಃ  ಸರ್ವೇಪ್ರಾರ್ಥಯಂತಿ ನಿರಂತರಮ್ ।
ಷಟ್ಚಕ್ರಂ   ಕಥಯಿತ್ವಾ ತುಸಂತೋಷಂಮೇಕುರುಪ್ರಭೋ  ।
ಷಟ್ಚಕ್ರಭೇದಕಥನಮಮೃತಶ್ರವಣಾದಿಕಮ್    ॥ ೧೪೬॥
ಕಥಿತ್ವಾ ಮಮಸಂತೋಷಂಕುರುಕಲ್ಯಾಣಿ  ವಲ್ಲಭೇ  ।
ಅಮೃತಾನಂದಜಲಧೌಸುಧಾಭಿಃ ಸಿಕ್ತವಿಗ್ರಹಮ್   ॥ ೧೪೭॥
ಕೃತ್ತ್ವಾ  ಕಥಯ ಶೀಘ್ರಂ ಮೇಚಾಯುಷಂಪರಿವರ್ಧಯ ।
ಆನಂದಭೈರವೀ ಉವಾಚ
ನಿಗೂಢಾರ್ಥಮಹಾಕಾಲಕಾಲೇಶಜಗದೀಶ್ವರ  ॥ ೧೪೮॥
ಭೈರವಾನಂದನಿಲಯಕಾಲಕೂಟನಿಷೇವಣ ।
ಇದಾನೀಂ ಶ‍ೃಣುಯೋಗಾರ್ಥಮಯಿಸಂಯೋಗ ಏವಚ ॥ ೧೪೯॥
ಶ್ರುತ್ವಾ  ಚೈತತ್ಕ್ರಿಯಾಕಾರ್ಯಂ  ನರೋಯೋಗೀಶ್ವರೋ  ಭವೇತ್ ।
ಮಮೋದ್ಭವಃ ಖೇಽಮಲೇಚಸರ್ವಾಕಾರವಿವರ್ಜೀತೇ ॥ ೧೫೦॥
ಭ್ರೂಮಧ್ಯೇ   ಸರ್ವದೇಹೇಚಸ್ಥಾಪಯಿತ್ವಾ  ಚಮಾಂನರಃ ।

ಭಾವ್ಯತೇ ಚಾಪರಿಚ್ಛನ್ನಂ   ಬ್ರಹ್ಮವಿಷ್ಣುಶಿವಾತ್ಮಕಮ್     ॥ ೧೫೧॥
ಮಮರೂಪಂಮಹಾಕಾಲಸತ್ತ್ವರಜಸ್ತಮಃ   ಪ್ರಿಯಮ್  ।
ಕೇವಲಂರಜೋಯೋಗೇನ ಶರೀರಂನಾಪಿ ತಿಷ್ಠತಿ  ॥ ೧೫೨॥
ತಥಾಕೇವಲಯೋಗೇನ ತಮಸಾನಾಪಿತಿಷ್ಠತಿ  ।
ತಥಾಕೇವಲಸತ್ತ್ವೇನ   ಕುತೋದೇಹೀ ಪ್ರತಿಷ್ಠತಿ   ।
ಅತಸ್ತ್ರಿಗುಣಯೋಗೇನ ಧಾರಯಾಮಿನವಾಂಗಕಮ್ ॥ ೧೫೩॥
ಶನೈಃ ಶನೈಃ ವಿಜೇತವ್ಯಾಃ  ಸತ್ತ್ವರಜಸ್ತಮೋಗುಣಾಃ    ।
ಆದೌಜಿತ್ವಾ ರಜೋಧರ್ಮಂ ಪಶ್ಚಾತ್ತಾಮಸಮೇವ  ಚ ॥ ೧೫೪॥
ಸರ್ವಶೇಷೇಸತ್ತ್ವಗುಣಂ  ನರೋಯೋಗೀಶ್ವರೋ  ಭವೇತ್ ।
ಗುಣವಾನ್ಜ್ಞಾನವಾನ್ ವಾಗ್ಮೀ  ಸುಶ್ರೀರ್ಧರ್ಮೀ  ಜಿತೇಂದ್ರಿಯಃ  ॥ ೧೫೫॥
ಶುದ್ಧನಿರ್ಮಲಸತ್ವಂ   ತುಗುಣಮಾಶ್ರಿತ್ಯ  ಮೋಕ್ಷಭಾಕ್ ।
ಸದಾಸತ್ತ್ವಗುಣಾಚ್ಛನ್ನಂ     ಪುರುಷಂಕಾಲಏವಚ ॥ ೧೫೬॥
ಪಶ್ಯತೀಹ  ನ ಕದಾಚಿಜ್ಜರಾಮೃತ್ಯುವಿವರ್ಜೀತಮ್   ।
ತಂಜನಂಪರಮಂಶಾಂತಂನಿರ್ಮಲಂದ್ವೈತವರ್ಜೀತಮ್  ॥ ೧೫೭॥
ಸರ್ವತ್ಯಾಗಿನಮಾತ್ಮಾನಂ  ಕಾಲಃಸರ್ವತ್ರ ರಕ್ಷತಿ ।
ಜಲೇವಾಪರ್ವತೇವಾಪಿಮಹಾರಣ್ಯೇ  ರಣಸ್ಥಲೇ  ॥ ೧೫೮॥
ಭೂಗರ್ತ್ತನಿಲಯೇ ಭೀತೇಸಂಹಾರೇದುಷ್ಟವಿಗ್ರಹೇ   ।
ಸಂತಿಷ್ಠತಿ ಮಹಾಯೋಗೀ ಸತ್ಯಂ  ಸತ್ಯಂ  ಕುಲೇಶ್ವರ  ॥ ೧೫೯॥
ಮಹಾಯೋಗಂಶ‍ೃಣುಪ್ರಾಣವಲ್ಲಭ   ಶ್ರೀನಿಕೇತನ  ।
ಯೋಗಾರ್ಥಂ ಪರಮಂಬ್ರಹ್ಮಯೋಗಾರ್ಥ  ಪರಂತಪಃ ॥ ೧೬೦॥
ಯೇಜಾನಂತಿಮಹಾಯೋಗಂಮಿರಯಂತೇನಚತೇನರಾಃ ।
ಕೃತ್ವಾ ಕೃತ್ವಾ ಷಡ್ದಲಸ್ಯ  ಸಾಧನಂಕೃತ್ಸ್ನಸಾಧನಮ್   ॥ ೧೬೧॥
ತತಃಕುರ್ಯಾನ್ಮೂಲಪದ್ಮೇ   ಕುಂಡಲೀಪರಿಚಾಲನಮ್ ।
ಮುಹುರ್ಮುಹುಶ್ಚಾಲನೇನ  ನರೋಯೋಗೀಶ್ವರೋ  ಭವೇತ್ ॥ ೧೬೨॥
ಏಕಾಂತನಿರ್ಮಲೇದೇಶೇದುರ್ಭೀಕ್ಷಾದಿವಿವರ್ಜೀತೇ  ।
ವರ್ಷಮೇಕಾಸನೇಯೋಗೀಯೋಗಮಾರ್ಗಪರೋ ಭವೇತ್ ॥ ೧೬೩॥
ಪದ್ಮಾಸನಂ ಸದಾಕುರ್ಯಾದ್ಬದ್ಧಪದ್ಮಾಸನಂ  ತಥಾ ।
ಮಹಾಪದ್ಮಾಸನಂ ಕೃತ್ವಾ ತಥಾಚಾಸನಮಂಜನಮ್ ॥ ೧೬೪॥

ತತ್ಪಶ್ಚಾತ್   ಸ್ವಸ್ತಿಕಾಖ್ಯಂಚ    ಬದ್ಧಸ್ವಸ್ತಿಕಮೇವ   ಚ ।
ಯೋಗಾಭ್ಯಾಸೇ  ಸದಾಕುರ್ಯಾತ್ಮಂತ್ರಸಿದ್ಧ್ಯಾದಿಕರ್ಮಣಿ    ॥ ೧೬೫॥
ಚಕ್ರಾಸನಂ ಸದಾಯೋಗೀಯೋಗಸಾಧನಕರ್ಮಣಿ ।
ಬದ್ಧಚಕ್ರಾಸನಂ  ನಾಮಮಹಾಚಕ್ರಾಸನಂ ತಥಾ ॥ ೧೬೬॥
ಕೃತ್ವಾ ಪುನಃಪ್ರಕರ್ತವ್ಯಂ   ಬದ್ಧಯೋಗೇಶ್ವರಾಸನಮ್  ।
ಯೋಗೇಶ್ವರಾಸನಂ ಕೃತ್ವಾ ಮಹಾಯೋಗೇಶ್ವರಾಸನಮ್  ॥ ೧೬೭॥
ವೀರಾಸನಂತತಃಕುರ್ಯಾತ್ಮಹಾವೀರಾಸನಂತಥಾ ।
ಬದ್ಧವೀರಾಸನಂ ಕೃತ್ವಾ ನರೋಯೋಗೇಶ್ವರೋ  ಭವೇತ್ ॥ ೧೬೮॥
ತತಃಕುರ್ಯಾನ್ಮಹಾಕಾಲ ಬದ್ಧಕುಕ್ಕುಟಾಸನಮ್   ।
ಮಹಾಕುಕ್ಕುಟಮಾಕೃತ್ಯ  ಕೇವಲಂಕುಕ್ಕುಟಾಸನಮ್  ॥ ೧೬೯॥
ಮಯೂರಾಸನಮೇವಂಹಿಮಹಾಮಯೂರಮೇವಚ ।
ಬದ್ಧಮಯೂರಮಾಕೃತ್ಯ  ನರೋಯೋಗೇಶ್ವರೋ  ಭವೇತ್ ॥ ೧೭೦॥
ಏತತ್ ಸರ್ವಂ ಪ್ರವಕ್ತವ್ಯಂ    ವಿಚಾರ್ಯಸುಮನಃಪ್ರಿಯ  ।
ಅಭಿಷೇಕಪ್ರಕರಣೇ ಆಸನಾದಿಪ್ರಕಾಶಕಮ್  ॥ ೧೭೧॥
ಕಥಿತವ್ಯಂ  ವಿಶೇಷೇಣಇದಾನೀಂ ಶ‍ೃಣುಷಟ್ಕ್ರಮಮ್  ।
ಬ್ರಹ್ಮಾ  ವಿಷ್ಣುಶ್ಚ  ರುದ್ರಶ್ಚ  ಈಶ್ವರಶ್ಚ  ಸದಾಶಿವಃ ॥ ೧೭೨॥
ತತಃ ಪರಶಿವೋದೇವಃಷಟ್ಶಿವಾಃ ಷಟ್ಪ್ರಕಾಶಕಾಃ  ।
ಏತೇಷಾಂಷಡ್ಗುಣಾನಂದಾಃ  ಶಕ್ತಯಃ ಪರದೇವತಾಃ ॥ ೧೭೩॥
ಷಟ್ಚಕ್ರಭೇದನರತಾ  ಮಹಾವಿದ್ಯಾಧಿದೇವತಾಃ  ।
ಏತೇಷಾಂ ಸ್ತವನಂ ಕುರ್ಯಾತ್ಪರದೇವಸಮನ್ವಿತಮ್  ॥ ೧೭೪॥
ಏತತ್ಪ್ರಕಾರಕರಣೇ ಯಶ್ಚ ಪ್ರತ್ಯಹಮಾದರಾತ್   ।
ಕ್ರಿಯಾನಿವಿಷ್ಟಃ   ಸರ್ವತ್ರ ಭಾವನಾಗ್ರಹರೂಪಧೃಕ್  ॥ ೧೭೫॥
ಸ ಪಶ್ಯತಿ  ಜಗನ್ನಾಥಂ  ಕಮಲೋಪಗತಂಹರಿಮ್ ।
ಆದೌಹರೇರ್ದರ್ಶನಂಚಕಾರಯೇದ್ಯೇನ  ಕುಂಡಲೀ ॥ ೧೭೬॥
ತತೋರುದ್ರಸ್ಯ  ಸಂಜ್ಞಾಯಾಂ ಲಾಕಿನ್ಯಾಃ  ಶುಭದರ್ಶನಮ್ ।
ಸರ್ವಶಃ ಕ್ರಮಶೋ ನಾಥದರ್ಶನಂಪ್ರಾಪ್ಯತೇ   ನರಃ ॥ ೧೭೭॥
ಶನೈಃ ಶನೈರ್ಮಹಾಕಾಲಕೈಲಾಸದರ್ಶನಂಭವೇತ್ ।

ಶ್ರೀರಾಕಿಣೀಕೇಶವಸಹಸ್ರನಾಮಸ್ತೋತ್ರಮ್   

ಕ್ರಮೇಣ  ಸರ್ವಸಿದ್ಧಿಃ  ಸ್ಯಾತ್  ಅಷ್ಟಾಂಗಯೋಗಸಾಧನಾತ್  ॥ ೧೭೮॥
ಅಷ್ಟಾಂಗಸಾಧನೇ ಕಾಲೇಯದ್ಯತ್  ಕರ್ಮಂ ಕರೋತಿ ಹಿ ।
ತತ್ಸರ್ವಂ  ಪರಿಯತ್ನೇನ  ಶ‍ೃಣುಸಾದರಪೂರ್ವಕಮ್ ।
ತತ್ಕ್ರಿಯಾದಿಕಮಾಕೃತ್ಯ  ಶೀಧ್ರಂ ಯೋಗೀ ಭವಿಷ್ಯತಿ  ॥ ೧೭೯॥
॥ ಇತಿ ಶ್ರೀರುದ್ರಯಾಮಲೇ  ಉತ್ತರತಂತ್ರೇ   ಭೈರವೀಭೈರವಸಂವಾದೇ
ಶ್ರೀರಾಕಿಣೀಕೇಶವಸಹಸ್ರನಾಮಸ್ತೋತ್ರಂ    ಸಂಪೂರ್ಣಮ್ ॥

